
Ntlo ya nkoko e gaufi le sekgwa. E na 
le tshingwana ya merogo e batho ba e 
eletsang. Fa gaufi le sekgwa, go ne go nna 
Mmutla wa letshwenyo. Mmutla o rata go 
tsamayatsamaya mo tshingwaneng ya 
merogo ya ga Nkoko. Nkoko o ne e na le 
dinawa, digwete le dijalo tse di monate.

Nnolo e ne e le tsala e kgolo ya ga nkoko. 
O sala Nkoko morago fa a nosetsa dijalo. 
Morago ga go dira mo tshingwaneng fa 
letsatsi le wela, Nkoko le ntša Nnolo, ba ne 
ba ya gae. Nkoko o ne a apaya merogo, ba 
ja mme ba robala.

Mo bosigong fa nkoko le Nnolo ba ne 
ba robetse, Mmutla o ne a nanarela mo 
tshingwaneng ya merogo. A epa mosima go 
tloga mo sekgweng go mo tshingwaneng 
ya ga nkoko. O ile a nanara ka bonya go 
netefatsa gore ga go ope yo a mmonang. 

Tlole, tlole, tlole, mo godimo ga khabetšhe. 

A loma! 

Tlole, tlole, tlole, mo godimo ga segwete. 

A loma! 

Tloletlole, tlole, mo godimo ga tapole 

A loma! 

Fa e sena go iphepa, asia! 

Mo mosongo o latelang, nkoko a lemoga fa 
digwete le ditapole di epegilwe le makala a 
dinawa a robegile a jelwe. 

O ile a gakgamala gore a ke motho, kgabo 
kgotsa eng e e ka dirang jalo. 

O ile a aga legora go dikologa tshingwana. 
Mo bosigong joo a notlela heke ka lloko. 
Nnolo yone, e ile ya robala ka fa ntle go 
tlhokomela tshingwana. Nkoko ene a nna 
gaufi le fensetere go reetsa se se ka tsenang 
mo tshingwaneng. 

A nna foo sebaka a be a thulamela go se 
sepe. 

Fa a tsoga mo mosong, a bona heke e sa 
bulega. Dilo di ne di siame. O ne nosetsa 
tshingwana Nnolo a mo setse morago. 

Bosigong joo, Nnolo ya robala ka fa ntlung 
gonne legora le ne le sireleditse tshingwana. 

“Go a gakgamatsa Nnolo, merogo e jelwe 
gape. Nkoko o ile a dikologa tshingwana go 
bona fa lerako le segilwe mme a se bone 
sepe. Fa a ntse a akanya ka ga se, a lemoga 
fa go na le lerobanyana magareng ga kota 
le legora. Fa a lebaleba, a bona mosima o 
mogolo o o boteng jo bo ka tsenang Nnolo.

Nkoko o ne a makatsa ke gore ke eng se se 
jang merogo. A ke katse kgotsa ntša? Fela 
dintša le dikatse ga di je merogo e metala 
ebile ga di tsene mo mesimeng. A e ka nna 
kgatlampane? O ne a se na bonnete. 

Nkoko o ile a akanya thata mme ga se nne le 
karabo gonne se ne se diragala bosigo. 

A e ka nna nonyane? Go itse mang? 
Nnyaya, marubisi a nna mo ditlhareng, a dira 
modumo ebile ga a epe mesima. 

A akanya gore e ka bo e le mang. 

“Ruri ke Mmutla, Nnolo! Ke yona phologolo 
e le nosi e e ka lekanang mo mosimeng oo 
ebile e rata merogo.” 

Nkoko o ne a bua le Nnolo e kete o tlaa 
mo araba. ”Hau! Hau! Nnolo a bogola ka 
boitumelo.

Nk oko o ile a loga leano la go beela Mmutla 
serai. O ne a bofa digwete di le pedi mmogo 
mme a di gokelela ka kgole mo leotong la 
ga Nnolo. E tlaa re fa Nnolo a ultwa kgole e 
gogega, atlolela Mmutla . 

Gompieno Mmutla o ne a batla dijo thata. Ka 
jalo a se ke a leta bosio jaaka gale. Nkoko 
o ne a itirela tee fa Nnolo ena a athametse 
letsatsi. Mmutla a tlolatlolela gaufinyana le 
tshingwana. A bona digwete tse di monate 
di lekeletse mo kgoleng. A loma leoto la ga 
Nnolo mme a phamola digwete ka bonako. 
Nnolo o ne a maketse fela. 

Niki o ile a tsoga, a bogola mme a lelekisa 
Mmutla. 

Nkoko a sala Nnolo morago ka thobane. A 
taboga fa morago ga Nnolo fa Nnolo ena a 
taboga fa morago ga Mmutla. Mmutla o ne 
a batla mosima o o gaufinyana. Nnolo o ne 
a le fa morago ga Mmutla mme a mo loma 
mogatla. Mogatla wa ga Mmutla wa kgaola. 
Mmutla o ne a tsena mo mosimeng ka kutu 
ya. 



16

Go tloga ka lona letsatsi leo, Mmutla a nna 
le mogatla wa kutu.Le gompieno, dintši di 
lelekisa bommutla. Bommutla ba sa ntse 
ba ja merogo. Fa o bona tshingwana ya 
merogo, itse gore bommutla ba gaufi. 

